
ТУЙҒУЛАР ТЎРВАСИ

(ШЕ'РЛАР)

ТОШКЕНТ   

2018

*     *     *

                  Соҳага тегишли шоир эмасман

Кўплаб тенгдошларим, дўстларим каби

                  Аммо кўнишмайди дил юки – ҳислар
                  Ҳақиқатчун кураш улар талаби.    
                  Замоним, ватаним ҳар қадамида

                  Кўнгилнинг истаги, келажаги бор;
                  Лек тирик юракнинг ҳар қасамида

                  Инсон бахти учун жанг оҳанги бор.    2018
*    *    *
Звезда на Востоке – клич и факел мой;

                   Добрая, мудрая – слався среди стран!

                   Тепло души своей, труд и разум свой

                   Тебе посвящаю Мой Узбекистан.        2009
ГОРНАЯ РЕЧКА
За белой Гиссарской грядой

  Каплями, мерцая стекает снег

      И речка горная брызгаясь водой

Падает с неба прямо к весне.

    Падает вечная юность планеты:

                           Ребенок – бьется и трепещет;

            Ударясь упрямо на тяжесть столетий

                          Правду родительскую ищет.

   Падает речка упрямо на камень,

                          А камень тверд, лысеглав;

                          Природы зов гудит веками:

                          Рассудит время – кто прав.          1987
                           ЕРДА ҲАЁТ МУАММОСИ

                   Ер шари қариган, у қуримоқда;

                   Саҳролар кенгайиб, чекинган ҳаёт;

                   Сув жуда камайган эски булоқда;

                   Улкан чинорлар ҳам бўлмоқда барбод.

                   Қояга айланган тоғда қасрлар;

                   Сув қочиб, бутбутун ташлаб кетилган;

                   Ҳаёт жўш урганди ўнлаб асрлар.

                   Эндичи? Бургутга уя этилган.

                   Ерни ёшартириш мумкин деб ҳамон

                   Бонг урар интернет қўнғироқлари.

                   Бунингчун зарурдир танти бир ҳам'ён,

                   Лек ўчиқ барча банк пул чироқлари.

                   Пул топиш, пул йиғиш, пул бозорлари –
                   Ҳарқанча пул бўлса сарф бўлгувчидек.

                   Авлодлар топажак пул мозорларин

                   Ишсизликдан чириб, тўқ ўлгувчидек.

                   Ҳаётбаҳш сайёра қариб боради,

                   Мавжудот сурилар ўликлик сари,

                   Саҳролар кенгашиб садо беради:

                   Борми ҳеч банкларнинг тўйиб қусари?   1988       

ЎЗБЕКИСТОНИМ

(тадбиркорлар гимни)

Етук фарзандларинг бирлашиб бугун

                    Умид-аш'ёйимиз қилиб бир тугун

                    Мадҳингни оламга зикр этмоқ учун

                    Барала янгратиб оламга номинг

                    Йиғилдик она юрт – Ўзбекистоним.

  Қуролимиз бизнинг – ишбилармонлик,

                    Шиоримиз – мардлик ва беармонлик,

Вужудимиз соғлом, дори-дармонлик,

                    Оқламоқ учун биз Ўзи Бек номин

                    Олға бормоқдамиз Ўзбекистоним.

                    Юз киши қўшилса, чиқар юз ақл;
Ҳаммага бир талаб – бўлиш мустақил.
                   – Нўноқлар учраса, ўргат, yста қил!

                   Шу алфоз эгарлаб отин, илҳомин

                   Ҳамма йўлда шахдам Ўзбекистоним.

                   Ҳуш′ёр, азми қат'ий, етук тадбиркор,

                   Шижоат соҳиби, обрў-э'тибор. . .
                   Ишин яхши билар, қўлда хати бор;

                   Ҳам билар, ҳам қилар ҳисоб-китобин

                   Темур бобо юрти Ўзбекистоним.

                   Қисқа қилиб деяр бизни “ЎзЛиДеП”,

                   Балки фикри қат'ий, якка сўзли – деб;
                   Ёки ишин билар, ўткир кўзли – деб;
                   Аста бораяпмиз пишитиб хомин.
                   – Ишонавер бизга Ўзбекистоним!     2007
ОЛИМ

«Олим бўлсанг олам сеники» -

                          Ва'да сўзлар янграр бетиним.

                          Барча тўғонларга кўникиб,

                          Олим бўлиб етилдинг иним.

                          Кашфиётлар, ихтиролар деб

                          Азиз ҳаётингни сарф этдинг.

                          Умр ўтди, оқибат келиб

                          Тириклайин тарихга кетдинг.

Шундайлигин билмаслар асло

Ёру-дўстлар, на қариндошлар.

                          Фақат ўзингдурсан мустасно -

                          Фақат сенга аён бардошлар.

           Ҳузурга алмашган илмий бойлигинг

Ҳечкимга керакмас, нетасан.

Шукурки, нафақа – ойлигинг.

Ҳажв аралаш кулиб айтасан:

                           Олим бўлсанг алам сеники.

                           Шоир ҳақи - қалам сеники.

Стол эгасига қарам – сеники.

                           …ўкинасан. қасам сеники.           1991
РУБОИЙЛАР

Ўз қадринг баҳоси ўзингга равшан.

 Ўзгалар учунчи? Ундан паст. Ишон!

                     Истасанг ортишин қадр-қийматинг

  Ўз кучинг, ақлингдан топабил нишон.

Гар қувиш мақсадинг икки қуёндир;

                     Бириси у ёқда, бири буёндир.

                     Уларнинг ҳечбирин тутаолмассан.

Тутишинг бошқасин кўпроқ аёндир.

Афсус, кам қолмоқда сахий одамлар;

                    Энди кимни алдар суюқ қадамлар?

Барча ҳийлагарлар билиб қўйсинлар -

                    Уларга қийматдир айни шу дамлар.

                    Мол-давлат яхшими, ҳузур-халоват?

                    Одатда биттаси берилар фақат;

                    Иккисин дўстлиги йироққа кетмас;

                    Хотиржамликдадир муваффақият.

Қадаминг аввалдан билиб бос инсон;

                    Иложин тополсанг, яша бенуқсон;

                    Қалтисроқ қоқилсанг юраолмассан:

                    Тангрига тўнкамоқ ҳаммадан осон.
     Қурувчи бўлсанг гар – сен ишбилармон;

                    Меҳнатда яшаган – доим беармон;

                    Ишдан қочиб қайга бораолурсан? –

            Ҳаётинг - бекармон, танинг- бедармон.  2008
ДИССЕРТАЦИЯ
Радио ёнида эшитиб қолдим:
        Кимдир ёқлаганмиш диссертация.

       Мавзуси? – дедиму, жавоб олдим

                           Унинг номи экан «аския».

                           Буям майли яна бир шайтон

           «Катта ашувлалар» деган ном билан

  Доктор даражасин олипти экан

     Ана мустақиллик туққан ҳомила.

     Ажабо «ҳазил» деган тема устида

        Ёзсаммикин бирор диссертация . . .

 Ичида кулги кўп‚ жанр пўстида

      Нега диссертациямас экан бу - дея.

                         Физика, кимиё, математика −

                         Бошқотирма фанлар не керак

                         «Ҳазил» – отаси риторика

Бинойидек диссертация демак.

                         Аста-секин одимлаб шундай

 Янги йўналишга ривож берамиз

                         Устига муқова ёпган тутундай

                         Илму-фан мевасин терамиз.      2005
ЖУМБОҚ ЕЧИМИ
Мол-давлат керакми‚ ҳузур-ҳаловат?

  Танлашингдан ма'лум ким эканлигинг.

                    Мулла эшитгудай бўлса – маломат.

     – Тангрига ёқмайди‚ –  дер ҳакамлигинг.

                   Ҳечкимга керакмас эди илгари

                   Бу каби саволга жавоб ахтармоқ.

                   Эндичи адашган киши сингари

                   Билмайсан икки йўл қайидан бормоқ.

                   Кишилар ахтариб ҳузур-ҳаловат

Курорт-пурортларга пул тўплайдилар.

       Бир кунлик ҳузуринг – бир ойлик меҳнат −

                  Экин, мева-чева, ҳас-чўплайдилар.

                  Гар сенинг нафақанг ўзингга етса

                  Ғаму –ташвишларни ўйлама мутлоқ.

                  Қилган меҳнатларинг беҳуда кетса

                  Ахтариб топабил бошқа бир ўтлоқ.     2014
ТАҚДИР ХАТОСИ

 Неча йиллардирки ҳуснинг гадоси,

Кўзимда беғубор боқишинг кулиб,

   Шунча шафқатсизми тақдир хатоси?

Кул этди майсадек ёшликни юлиб.

Вақт ўтди жиловсиз тоғ дарёсидек,

                      Оқизиб қа'рида чексиз орзулар;

                      Майсалар сарғайди чўл гиёсидек,

                      Бахт дея ёзилди қанча мавзулар.

Қуёшдек ёритдинг ёшлик оқшомин,

                     Яна муҳаббатинг мени забт этди;

                     Қоғозга бепоён севгим нишонин

                     Қаламим нолаю, не ғазал битди.

                     Қанча-қанча ўйлар кезиб ёдимда

  Куну-тун муқаддас нигоҳинг кутдим.

                     На оҳанг ва на ун ҳар фар′ёдимда –

                     Ёшлик ўтар даврин балки унутдим.

                     Баҳор ёмғиридек гулдирос ва тез

Ёшлик келди, кетди саргузашт каби.

Ажрата билмадик олтин қайда, жез –

                    Шундай сабоқ берди ҳаёт мактаби.

                    Ҳаёт денгизида ғарқ бўлганлар кўп,

Жаҳонни бахт излаб кезган нодонлар.

                   (Ноғора базмида бир сеҳргар чўп

                   Ўйнатар не-не ёш марди-майдонлар).   1964
МАРҲАБО НАВРЎЗ

Яшил либосида ўлкамга

    Кириб келар наврўзи олам

          Меҳнат завқи тўлиб кўкламга

    Яна қўлда тебранар қалам.

       Бозоринг қўй, тижорат дема!

       Меҳнат кезар элингни бугун.

         Меҳнат нонин ғурурла емак –

Бамисоли ечилган тугун.

          Балки шундан қушлар сайрови,

     Балки шундан тоғда шабода.

      Балки шундан дилинг яйрови

    Сезмадингми укам мабодо!?

     Меҳнат сўраб ниш урар пиёз;

            Саримсоқ ҳам «шохин»  кўрсатар;

 Сен ҳам энди қанотингни ёз

Дея чорлар меҳнат бехатар.

   Меҳнат билан ёшартар элинг

       Наврўз шундай фаолий рухдир.

        Қўлингга ол кетмонинг, белинг!

             Меҳнат қилмас мудом мажруҳдир.

      Меҳнат билан умримиз боқий,

 Меҳнат билан беғубор ҳаёт.

      Меҳнат учун тут қадаҳ соқий –

  Меҳнат билан тирик Коинот.

 Сенам энди қаламингни қўй!

Эмассанку иш'ёқмас, но′шуд.

Бўлсин десанг олам узра тўй

              Белинг боғла шоввоз Мақсуд.    2009
КЛОУН

Выходит залпом на арену

                              Великий кудесник и маг,

              Чтоб доводить до белого каленья,
    Публику, всех мастей зевак.

                             Он хромает на ногу,

                             А другой он косолап;

 Умом подражает бульдогу;

Старый хрыч и головотяп.

            Сияет гамадрилловской гримасой

                             Дурень-люкс и мозгляк‚
                             И удирает восвояси

                             Коль получается не так.

            В минуты мудрых размышлений

                              Дико чешет свой глобус,

      Где по его чутью мышиному

     Находится северный полюс.

                              Шум в зале бьёт градом

                              Доволен наш калека:
                 Он нокаутировал почтённым задом

           Портативного человека.     1991
УКАМ − ФАХРИМ!

       Мен бахтлиман. Нега? -  десангиз

Укам бордир – суянган тоғим;

                          Тоғимдаги мевазор боғим;

                          Ота-онам, дўстим-ўртоғим.

                          Укам менинг ёрқин маёғим;

                          Ҳарбир ишда бошим, оёғим;

                          У - хотирам, кўзу-қулоғим;

                          Чанқаганда зам-зам булоғим.

Укам бордир – белим куввати;

                         Ишларимнинг кучи, жур'ати;

                         Камоним ўқи, муруввати;

      Умр-иқболимнинг жўшиш сур'ати.

                         Укам учун кўкрагим осмон;

                         Кўп ишларим битиши осон;

                         Гўё у-мен – Хусану-Хасан;

                         Доим бирдек тўп-тўлиқ косам.

                         Ушбу сўзлар - дилим садоси;

       Меҳр-муҳаббатнинг мендир гадоси;

                        Бўлса, айтинг инкор нидосин!

                Укам ўзлигимдир – фахрим додоси!   2012
КЕТАР

        Мунча оҳу  кўзларинг, кўрсам дилимдин шарм кетар;

Чорлама ҳаргиз ёнингга, балки ишқим кам кетар.

     Бир боқишда ақлим олдинг, шунчами сеҳринг кучи?

          Гар ҳаёл сен бирла бўлса ҳам ҳаёт илдам кетар.

         Бир назокат айлабон сўнг ғойиби дурдонасан.

Недур айбим ҳар нафас ўртаб юрак ҳамдам кетар?

         Ўтганингда товланиб ойдек тунимда ёнасан.

         Бир имо қилсанг агар, хаста юракдин ғам кетар.

   Бил, ҳаётинг бир келур - жабр айлама жонингга кўп.

        Ёшинг улғайган сайин лабингдаги шабнам кетар.

        Фасли ўтса даста гул ўрнида қолгай даста чўп;

        Вақтида тотилмаган шарбат ва майдин та'м кетар.

         Ошкор айла кўнгил андешасин чокин сўкиб,

         Балки дилдан чанг тўзиб, туфонсифат алам кетар.

Ишқ-муҳаббат бобида кўп бўзладинг ёшинг тўкиб

    Мақсудо келгайми ҳеч даврон кўзингдин нам кетар?

                                                                                      2004
ЛОЙДАГИ ИЗ 
(таржима)
Лойда қолган изинг лиммо-лим

                         Ёмғир суви билан тўлипти.

                         Отлар феъли азалдан маълум:

                         Уни ичиб қониб тўйипти.

                         Киртиллатиб чўпларни чайнар

                         Нозу-нафосатдан бехабар.
                         Кўлмак сувин ичса ҳам отлар

                         Не учундир менга мў'табар.

КУЛИШИНГДАН

Севгимни ҳазил дейсан, шаҳло, кулишингдан,

Кўнглим кутади юз-минг ма'но кулишингдан,

             Борми кулгингда ё сеҳри-бонг садоси?

             Тилдан қолади марду-доно кулишингдан.

             Гўё қидириб нуқсон ҳар бир қадамимдан

             Солдинг бошима қанча савдо кулишингдан.

             Нола ёғади тинмай ёзсам қаламимдан:

Бўлмиш тилагим лаҳзада саҳро кулишингдан.

            На истар шоҳона юрагинг билолмасман ...
            Кутсамми экан балки таманно кулишингдан.

            Севги косаси лим-лим, ошкора қилолмасман.

            Кўнглим топади ша'ми тасалло кулишингдан.

            Оламни кезиб шунча сендан гўзалин топмам:

            Борми демаган кимса тасанно кулишингдан?

            Гулзор ичида булбул хафа бўлса хитобан

 Рўзғор тузади ҳар бир гули-ра'но кулишингдан.

Дилбар, койима ёзсам дил куйи – каломимни;
Кўксимда бўлур илҳом раҳнамо кулишингдан.

            Дарду тилагим ортар, сўрма сира холимни

            Мақсуд юраги сенга шайдо кулишингдан.    2000
ҚУЛАЙЛИКЛАР
Қулайликлар жуда кўп, аммо

                           Бўш вақтимиз анчагина кам

                           Бу эмасдир балки муаммо

Лек вақтингиздир олий ҳакам.

Қулайликларга ҳам вақт керак −

                        У бузилди, бу бузилди кўп.

                        Керакмиди шу бақатерак

                        Кўприк десанг, борку якачўп.

                        Машинага бензин ташвиши,

                        Яна мойлар, суюқ совутгич;

                        Орзу-ҳавас ёшларнинг иши

                        Сен ва менга керак овутгич.

                        Яна дўстим шуни унутма

                        Соғлигингнинг эҳтиётин қил

                        Амалдордан яхшилик кутма

                        Унинг иши латмоқдирлақил.   2015
КЕЛАҚОЛГИН

Йўлингга зор тикилдим шахло келақолгин;

     Кўйингда ночор йиқилдим шахло келақолгин;

Ортингдан эсиб елдек ёш қилдим ўзимни –

Етганда қўлим сочингга қочма келақолгин.

Ҳар эрта туриб ногоҳ боқаман, термуламан:

Кунда демасанг, майли гоҳ-гоҳ келақолгин.

    Мас'ул сезасан ҳаргиз – не сабабдин биламан.

        Ҳар вақт кутайин: эрта, кеч, чошгоҳ келақолгин.

         На қилдим кўчанг берк – қошингдан ўтолмайман,

             Аммо кўзларим доим йўлингда, келақолгин.

         Сенга ёт эмасдир бу туйғу – бозорга сотолмайман;

             Чақнар юрагим чўғдек қўлингда келақолгин.

Дединг: қўй бу кўйни – вақт ўтди балоғатдан.

Менчи ёшариб дерман: севганим келақолгин.

        Мақсуд баҳоринг кетди – кеч бахт ила роҳатдан –
    Дединг. Кечдим, кечирдим, қочма, келақолгин.
                                                                                2000
                           ТОПИШМОҚЛАР
Денгиз сувида яшар, одамни ғажиб ташар (а).

Бурни билан ер ковлар, уни йиртқичлар овлар (ч).

Ма′райди, эмас қўчқор, баъзан соқоли ҳам бор (э). 

Ҳайвонларнинг сараси, гўшти гўштлар барраси (қ).

Қоровулдек қўриқлар, болалар ундан қўрқар (и).

Йиқилмас отворсанг ҳам, эмасдир ҳеч ерда кам(м).

Қулоқмисан қулоқдир, ўзи жуда қўрқоқдир (қ).

Оғир юклар кўтарар, ишчандир, лақаби хар (э).

Хўп айёр, думи бароқ, кўзи ёнади сариқ (т).

Очкўз, кулранг ва кирроқ, мақсади сени емоқ (б).

Катта, яшил, туки йўк, пишса ичи қизил тўқ (т).

Тухумсимон чўзинчоқ, пишса керакдир пичоқ (қ).
Тухумсимон‚ лек каттадир‚ мазаси хўб таттидир (қ).
Оти о′ дан бошланар, еб данаги ташланар (о).

Ям-яшил, шакли чўзик, пишса ҳамки маза йўқ (б).

Қуритиб қилар ўзин, аввали керак узум (м).

Ширин, нордон ва аччиқ, но′ми бўса қизғанчиқ (о...а).

Отганга отилади, йил буйи сотилади (о).

Жуда семиз, туки йўқ, гўё сувдир, юки йўқ (т).

Майда, қизил, думало', ундан қилар мураббо′ (о).

Руслар "алча" аташар, ебоқсанг тиш қамашар (т).

Болишсимон, майдадир, ич кетарга фойдадир (ж).

Тожик ҳалки "каду" дер, уни “қонбосимлар” ер (қ).

Серсув, қовин мисоли, мевалар ичра боли (ш).

Пишса боллар тош отар, қоғозга ўраб сотар (н).

Африкадир ватани, фантасимондир та′ми (а).

Шакли ўхшар анжирга, есанг, боргин Алжирга (м).

Ширин ичимлик ундан, есанг, нордондир чиндан (л).

Баҳор, ёзу-қиш деса, мевасин бўлар еса (ў).

Но′мин султон дейишар, хомлигида ейишар (к).

Кам е - мийянгга фойда, зарар кўп еган жойда (ё).

Пўк сабзавот якуни, ерлар уруғин уни (б).

Ичи бўшу, шар эмас, кўпчилик севиб емас (б).

Мазаси йўқ демаслар, негадир кўп емаслар (л).

"Ёмон одам"миш оти, сабзавот асли зоти (р).

Палов билан ейишар, баъзан нок ҳам дейишар (т).

Ердан суғуриб ерлар, шимолда "репа" дерлар (ш).

Дейишар "олтин қозик", барчага яхши озиқ (с).

Бу сабзавот салатбоп, ерлар тўғраб шакароб (п).

Но′мида “до′ри”си бор, емагин зинхор – захар (г).

Данакларнинг нағзидир, еяр жойи мағзидир (б).

Барги гўё шафтоли, ўзи мағизлар боъли (б).

Илк баҳорда ейилар, топингчи, не дейилар (д)?

Но′мида балиғи бор, чодирсиз тутмас зинхор (т).

Ўзи мисли бўёқдир, “қон босим”га иноқдир (ш).
Усти қизил, ичи оқ, қон босимга ўч чатоқ (жж).
Хусни ва атири бор, қайчисиз узмас зинхор (а).

Онаси токдир албат, меваси ширин-шарбат (у).

Судраб юрасан уни, уйингда куну-туни (ш).

Каттаю олчадака, демак олчага ака (ш).

Олчага яқин зотли, меваси жуда тотли (г).

Терилар ва узилар, кейин даста тузилар (г).

Ҳар нарсага бошдир у, нону,чою, ошдир у (п).

Мо′лу-мулкинг сақлайди, ўз нархини оклайди (қ).

Усиз уйинг кўчадир, холингдан не кечадир (к).

Кўнглинг тўқ, бўлса сенда, ҳеч ишинг бўлмас канда (э).

Фикрингни сақлаб берар, йўқлиги катта зарар (қ).

Саводлилар тебратар, йўқса ақлига хатар (қ).

Ўзи аслида бўёқ, ҳамма ишлатар бироқ (с).

Гапинг хатга туширар, ишларингни пиширар (р).

Ўқиш билганга бойлик, йўқ бўлса, қил гадойлик (к).

Мисоли катта чўнтак, усиз бозорчи − тентак (х).

Унутма, бўлгин зийрак, у сенга доим керак (д).

Ҳам до′ридир, ҳам овқат, Ибн Синочун мадад (қ).
Бўлса шамол бу шоввоз булутга қилар парвоз (в).

Шода-шода, донадор, қора ва қизили бор (с).

Тутсимон, ранги пушти, айтинг июнда пишти (м).

Пишганда ранги қора, типратиконмуш қара! (м).

Ноъмида бўғин бор "най", емоққа жуда қулай (қ).

Банкаларда сотилар, куз фаслида тотилар (д).

Катта уй, хоналар бор, ичида до′налар бор (а).

Пишса пачоқ вужуди, еса шириндир жуда (а).

Олийжаноб жонивор, садоқатли, беғубор (о).

Шохи дарахтга ўхшар, ўзи шимолда яшар (б).

Ерда чўзилиб ётар, ўлжасин тирик ютар (и).

Бадбашара, сакрайди, аммо қушдек сайрайди (қ).

Жуда секин юради, тегсанг тошдек туради (т).

Махлуқларнинг соқови, сизга овларнинг ови (б).

Учади, мўйлови бор, баъзан сигирдек шохдор (қ).

Ўзи тирик, майдадир, ҳеч нарсага фойдадир (ч).

Уй учар хашароти, хираликдир одати (п).

Боқмок учун фойдадир, гоҳ сувда, гоҳ лойдадир (ў).

Қўш оёқли гавдаси, осон эрур фойдаси (т).

Чўлдан зўр ини бўлмас, ётмаса минибўлмас (т).

Тўрт оёқли катта от, фойдасидандир надот (ж).

Бияси, қулуни бор, зўр беқасам тўни бор (з).

Қўли қўллар калтаси, қорнида бор халтаси (к).

Қанотсиз учаверар, ёнғоқ чақишга чевар (о).

Тўқай ичра ўсади, барги қўлинг кесади (қ).

Ўзи эрур келгинди‚ кўпдир‚ еларинг энди! (х).
Мевадир шода-шода, маймунлар севар жуда (б).

М У Н Д А Р И Ж А

